
DOGFEN 7: 


RHESTR TERMAU



Cyngor Sir Ynys Môn (“y Cyngor”)




TEITL: Cytundeb Consesiwn ar gyfer Darparu Mannau Gwefru Cerbydau Trydan

Cyfeirnod CSYM: CSYM/IACC/EV


HYDREF 2025
FERSIWN 1



















	Term wedi’i ddiffinio
	Diffiniad

	Deddf
	Deddf Caffael 2023.

	Cais
	Cyflwyniad gan Gyflenwr mewn ymateb i gam Amodau Cymryd Rhan y Broses Gaffael.

	Person â chyswllt
	Unigolyn neu endid y mae'r Cyflenwr yn dibynnu arno er mwyn bodloni'r Amodau Cymryd Rhan.

	Cyflenwyr cysylltiedig
	Cyflenwr sy'n gysylltiedig â Chyflenwr arall os yw naill ai (a) y Cyflenwyr yn cyflwyno tendr gyda'i gilydd, neu (b) bod y Cyngor yn fodlon y bydd y Cyflenwyr yn gwneud trefniadau sy'n rhwymo'n gyfreithiol i'r perwyl y bydd y Cyflenwr yn is-gontractio'r gwaith o gyflawni'r Contract cyfan neu ran ohono i'r llall, neu y bydd y Cyflenwr arall yn gwarantu y bydd y Cyflenwr yn cyflawni'r Contract cyfan neu ran ohono (fel y nodir yn adran 22(9) o'r Ddeddf).

	Cyngor 
	Cyngor Sir Ynys Môn.  

	Platfform digidol canolog
	Y system ar-lein y cyfeirir ati yn Neddf Caffael 2023 (y Ddeddf) ac a ddiffinnir yn Rheoliadau Caffael 2024 fel y platfform digidol canolog. Mae ar gael yn www.gov.uk/find-tender
Bydd y platfform digidol canolog yn galluogi:
· awdurdodau contractio a chyflenwyr i gofrestru a chael cod adnabod unigryw
· awdurdodau contractio i gyhoeddi hysbysiadau a gwybodaeth arall fel sy'n ofynnol o dan y Ddeddf ar gyfer caffaeliadau a gwmpesir ac sydd o dan y trothwy
· cyflenwyr i gyflwyno a storio gwybodaeth graidd benodol am y sefydliad fel sy'n ofynnol gan y rheoliadau i gymryd rhan mewn caffaeliad a gwmpesir. Dim ond i'r awdurdodau contractio hynny y mae cyflenwr yn dewis ei rannu â nhw y bydd yr wybodaeth hon ar gael; ni ellir cael gafael arni yn rhwydd
· unrhyw un i weld yr hysbysiadau a chael gafael ar ddata caffael cyhoeddus cysylltiedig.

	Gweithdrefn hyblyg gystadleuol
	Y weithdrefn hyblyg gystadleuol fel y'i diffinnir gan adran 20 o'r Ddeddf.

	Y Cytundeb Consesiwn
	Y cytundeb consesiwn y bydd y Cyngor yn ymrwymo iddo gyda'r Cyflenwr llwyddiannus.

	Amodau cymryd rhan
	Amod y mae'n rhaid i gyflenwr ei fodloni er mwyn cael ei roi ar y rhestr fer i gymryd rhan yng ngham tendro'r broses Gaffael hon.

	Person cysylltiedig
	Unigolyn neu endid sy'n arfer (neu sydd â'r hawl i arfer) dylanwad neu reolaeth sylweddol dros y Cyflenwr, neu y mae'r Cyflenwr yn arfer (neu â'r hawl i arfer) dylanwad neu reolaeth o'r fath drosto.

	Consortiwm
	Cymdeithas o ddau neu fwy o sefydliadau'n cydweithio gyda'r nod o gronni eu hadnoddau a gweithredu ar y cyd i gyflawni'r Gofyniad, er nad ydynt yn ffurfio endid cyfreithiol newydd at ddibenion gwneud hynny.

	Gwybodaeth graidd am gyflenwyr
	Set safonol o ddata y mae'n rhaid i Gyflenwyr ei chyflwyno a'i chynnal ar y platfform digidol canolog er mwyn cymryd rhan mewn prosesau caffael cyhoeddus.

	Gwahardd
	Y broses lle mae un o Weinidogion y Goron yn rhoi Cyflenwr ar restr waharddiadau gyhoeddedig oherwydd ymddygiad neu amgylchiadau yn y gorffennol sy'n dangos nad yw'r Cyflenwr yn addas i gymryd rhan mewn prosesau caffael cyhoeddus, neu y gallai fod yn anaddas i wneud hynny.

	Cyfarwyddwr
	Unigolyn sy'n rhan o gorff gweinyddol, rheoli neu oruchwylio'r sawl sy'n tendro, neu sy'n arfer y broses o wneud penderfyniadau, cynrychioli neu reoli yn y sefydliad.

	Cyflenwr a eithriwyd
	Mae Cyflenwr yn gyflenwr a eithriwyd os yw'r Cyngor o'r farn bod sail orfodol dros eithrio yn berthnasol i'r Cyflenwr neu i Berson â Chyswllt.

	Cyflenwr eithriadwy
	Mae cyflenwr yn gyflenwr eithriadwy os yw'r awdurdod contractio o'r farn bod sail ddewisol dros eithrio yn berthnasol i'r cyflenwr neu i berson â chyswllt.

	Eithriadau
	Set o reolau sy'n caniatáu neu'n mynnu bod y Cyngor yn atal rhai cyflenwyr rhag cymryd rhan mewn proses gaffael, cyflwyno tendrau, neu gael contractau, ar sail risgiau penodol neu ymddygiad yn y gorffennol.

	Cynllun Gweithredu
	Fel y'i diffinnir yn Nogfen 2 - Atodlen 1: Manyleb

	Is-gontractwyr arfaethedig
	Cyflenwr y mae Cyflenwr sy'n bidio wedi nodi ei fod yn bwriadu is-gontractio'r Gofyniad cyfan neu ran ohono iddo, ac y mae'r Cyflenwr sy'n bidio yn dibynnu arno i fodloni unrhyw Amodau Cymryd Rhan.

	Dangosyddion Perfformiad Allweddol (DPA)
	Y dangosyddion perfformiad allweddol (DPA) a nodir yn y Fanyleb/Telerau ac amodau.

	Staff Allweddol
	Fel y'u diffinnir yn Nogfen 2 - Atodlen 1: Manyleb

	Aelod Arweiniol
	Pan fydd Cyflenwr yn cyflwyno Cais fel Consortiwm, yr aelod o'r Consortiwm sy'n cael ei nodi fel yr aelod arweiniol. Yr Aelod Arweiniol fydd yn gyfrifol am baratoi a chyflwyno'r Cais yn gyffredinol, ac am ymateb i unrhyw gwestiynau fydd gan y Cyngor am y Cais.

	Cytundeb y Les
	Y les(oedd) y bydd y Cyngor yn ymrwymo iddynt gyda'r Cyflenwr llwyddiannus ar ddyddiad y Cytundeb Consesiwn neu o gwmpas y dyddiad hwnnw.

	Porth
	Porth GwerthwchiGymru a ddefnyddir gan y Cyngor at ddibenion y broses Gaffael hon ac sydd ar gael yma: 
www.gwerthwchigymru.llyw.cymru

	Caffael
	Y broses gaffael hon.

	Amserlen Gaffael
	Yr amserlen ar gyfer y broses Gaffael hon fel y nodir yn y ddogfen hon.

	Holiadur
	Dogfen 3A: Dogfen Ymateb (Holiadur Caffael Penodol Cymru).

	Gofyniad
	Gofyniad y Cyngor mewn perthynas â darparu a gweithredu seilwaith gwefru cerbydau trydan ar Ynys Môn fel y nodir yn y Fanyleb.

	Credydau Gwasanaeth
	Y credydau gwasanaeth a nodir yn y Fanyleb/Cytundeb Consesiwn.

	Lefelau Gwasanaeth
	Y lefelau gwasanaeth a nodir yn y Fanyleb/Cytundeb Consesiwn.

	Gwasanaethau
	Unrhyw wasanaethau i'w darparu o dan ac yn unol â'r Cytundeb Consesiwn a fydd yn rhan o'r Gofyniad.

	Manyleb
	Dogfen 2 - Atodlen 1: Manyleb

	Cyflenwr neu Gyflenwyr
	Cyflenwr neu gyflenwyr (yn ôl y digwydd) sy'n cymryd rhan yng ngham Amodau Cymryd Rhan y Broses Gaffael hon.

	Cyflenwadau
	Unrhyw gyflenwadau o ran cyfarpar, deunyddiau neu feddalwedd sydd i'w darparu o dan ac yn unol â'r Cytundeb Consesiwn a fydd yn rhan o'r Gofyniad.

	Tendrwr/Y sawl sy'n tendro
	Cyflenwr sy'n cael ei roi ar y rhestr fer yn dilyn y Cam Amodau Cymryd Rhan sy'n cyflwyno tendr mewn ymateb i Wahoddiad y Cyngor i Dendro.

	Tendr
	Tendr a gyflwynir gan y sawl sy'n tendro fel rhan o'r broses Gaffael.

	Hysbysiad Tendro
	Yr hysbysiad tendro sy’n cynnwys y cyfeirnod [XX] a gyhoeddwyd ar y Platfform Digidol Canolog.

	Cam Tendro
	Mae'r Cam Tendro yn cyfeirio at y cam yn y Broses Gaffael lle gwahoddir cyflenwyr sydd ar y rhestr fer i gyflwyno cynigion manwl (Tendrau) mewn ymateb i Ofyniad y Cyngor. Mae'r cam hwn yn dilyn y Cam Amod Cymryd Rhan.

	Cod adnabod unigryw
	Y cod unigryw sy'n cael ei gyflwyno i'r platfform digidol canolog ac sy'n cael ei gydnabod gan y platfform hwnnw neu, os nad oes cod o'r fath yn cael ei gyflwyno a'i gydnabod, y cod unigryw sy'n cael ei ddyrannu gan y platfform hwnnw pan fydd y cyflenwr yn cofrestru ar y platfform hwnnw.

	Gwaith
	Unrhyw waith i'w gyflawni o dan ac yn unol â'r Cytundeb Consesiwn a fydd yn rhan o'r Gofyniad.

